
Na osnovu člana 30. Statuta Teniskog saveza Bosne i Hercegovine (u daljnjem tekstu TS BiH), Stručni 

odbor Teniskog Saveza Bosne i Hercegovine (u daljem tekstu UO TS BiH) na svojoj sjednici održanoj u 

Zenici dana 08.12.2016. godine usvojio je 

                                                                            ODLUKA 

o utvrđivanju kriterija za izbor juniorskih selekcija u muškoj i ženskoj konkurenciji za kategorije 12, 

14, 16 i 18 godina. 

                                                                               Član 1. 

Pravilnik utvrđuje način izbora i kriterije za vrednovanje rezultata kandidata. 

                                                                               Član 2. 

Izbor reprenzetativnih selekcija vrši selektor, a verifikuje ga Stručni odbor. 

                                                                               Član 3. 

Kod izbora kandidati se rangiraju na osnovu ostvarenih rezultata koji se vrednuju sa bodovima 

obračunatim u toku jedne takmičarske godine. 

                                                                               Član 4. 

U slučaju kada kandidati imaju približno jednaki broj ostvarenih bodova, Selektoru se daje mogućnost 

izbora samo trećeg  igrača za ekipna prvenstva, o čemu podnosi pismeno obrazloženje SO TS BiH. 

U ovom slučaju SO TS BiH se treba u roku od 3 dana izjasniti o prijedlogu Selektora.  

                                                                               Član 5. 

Izbor selekcija se vrši nakon zadnje organizovanog Državnog prvenstva i izbornih turnira. 

                                                                               Član 6. 

Kriteriji poredani po važnosti koji se primjenjuju kod izbora su slijedeći: 

- Učešće na Državnim prvenstvima, 

- Učešće na turnirima Prve kategorije (Izborni, Masters turniri), 

- Rang lista TS BiH, 

- Rang liste Tenis Evrope (za 14 i 16 godina), 

- Rang liste ITF (za 18 godina) 

                                                                                 Član 7. 

Predeuslov da kandidat ostvari pravo na izbor u reprenzetaciju je učešće na jednom Državnom 

prvenstvu, i jednom izbornom turniru, izuzev opravdane spriječenosti, povreda ili slično što se 

dokumentuje. 

Preduslov je da Kalendar takmičenja TS BiH mora biti pravovremeno objavljen i prilagođen, tako da 

se ova takmičenja održe kada na rasporedu  nisu važni međunarodni turniri, te da se Državna 

prvenstva igraju prije termina za odigravanje Prvenstva Evrope. 

                                                                               Član 8. 

Sistem za bodovanje rezultata je slijedeći: 

- Državna prvenstva:  

  Pobjednik                                                               150 bodova 

  Finalista                                                                 100 bodova 

  Polufinalisti                                                             75 bodova 

 Četvrtfinalisti                                                           50 bodova 

- Turniri prve kategorije (Izborni): 

  Pobjednik                                                               100 bodova 

  Finalista                                                                  75 bodova 

  Polufinalisti                                                            50 bodova 

 Četvrtfinalisti                                                          25 bodova 

- Rang lista TS BiH: 

  Prvo mjesto                                                           80 bodova 

  Drugo mjesto                                                        60 bodova 

  Treće mjesto                                                         40 bodova 

  Četvrto mjesto                                                     20 bodova 

- Rang lista TE do 14 I 16 godina: 

 Plasman od 1-og do 50-tog mjesta                 200 bodova 

 Plasman od 50-tog do 100-tog mjesta           150 bodova 

 Plasman od 100-tog do 150-tog mjesta         100 bodova   

 Plasman od 150-tog do 200-tog mjesta          50 bodova 

 

 - Rang lista ITF do 18 godina: 

Plasman od 1-og do 100-tog mjesta              300 bodova 

Plasman od 100-og do 150-tog mjesta         250 bodova 

 Plasman od 150-tog do 200-tog mjesta       200 bodova 

 Plasman od 200-tog do 250-tog mjesta        150 bodova  

 Plasman od 250-tog do 300-tog mjesta       100 bodova 

                                                                                  Član 9. 

Za kandidate za selekcije do 12 godina, obzirom da nema rang liste Tenis Evrope, uzimaju se u obzir 

bodovi sa turnira Tenis Evrope do 12&U u takmičarskoj godini na slijedeći način: 

- Prvo mjesto                                                        80 bodova  

- Finalista                                                              60 bodova 

- Polufinalisti                                                        40 bodova 

- Četvrtfinalisti                                                     20 bodova 

 

Selektor ima obavezu praćenja turnira relevantnih za izbor selekcija kao i turnira iz Kalendara TE i ITF. 

                                                                                  Član 10. 

Selektor uz prijedlog kandidata, po potrebi dostavlja i kandidaturu i rezervnih igrača, te daje obračun 

bodova i obrazloženje za izbor svakog kandidata.  

                                                                                  Član 11. 

Izbor kandidata mora biti potvrđen na sjednici Stručnog odbora, a u skladu sa Poslovnikom o radu  

Stručnog odbora TS BiH. 

 

                                                                                  Član 12. 

U slučaju hitnosti Sručni odbor TS BiH bez održavanja sjednice, može pismenim ili putem E-mail 

izjašnjavanja dati saglasnost na izbor reprezentativaca, a ukoliko to ne obavi, smatraće se da je 

saglasan sa prijedlogom selektora. 

 

                                                                                  Član 13. 

Konačni izbor igrača za reprezentacije sa obrazloženjem objavljuje se na veb stranici TS  

                                                                                   Član 14.  

Odredbe Pravilnika tumači Stručni odbor TS BiH na svojim sjednicama, a izmjene i dopune Pravilnika 

se vrše na način predviđen za njegovo donošenje. 

                                                                                  Član 15. 

Pravilnik stupa na snagu danom donošenja na sjednici UO TS BiH. 

 

                                                                                                                             Predsjednik SO TS BiH 

                                                                                                                                    Milenko Rimac 

 

 

 

 

 

 

 

 

 

 

 


